
Ed. 85. Frumvarp til laga [66. mál]
um breyting á lögum nr. 124 22. des. 1947, um dýralækna.

Flm.: Páll Zóphóníasson, Karl Kristjánsson.

1. gr.
1. gr. laganna orðist svo:
Á íslandi skulu vera dýralæknisumdæmi, sem hér segir:

1. Gullbringu- og Kjósarsýsluumdæmi: Reykjavík, Hafnarfjörður, Keflavík, Gull-
bringu- og Kjósarsýsla.

2. Borgarfjarðarumdæmi: Borgarfjarðarsýsla, Akraneskaupstaður, Mýrasýsla,
Snæfellsnes- og Hnappadalssýsla að Skógarstrandarhreppi.

3. Dalaumdæmi: Skógarstrandarhreppur í Snæfellsnessýslu, Dalasýsla, Austur-
Barðastrandarsýsla og Strandasýsla að Árneshreppi.

4. lsafjarðarumdæmi: Vestur-Barðastrandarsýsla, Isafjarðarsýslur, Ísafjarðar-
kaupstaður og Árneshreppur í Strandasýslu.

5. Húnaþingsumdæmi: Húnavatnssýslur.
6. Skagafjarðarumdæmi: Skagafjarðarsýsla, Sauðárkrókur og Siglufjörður.
7. Eyjafjarðarumdæmi: Ólafsfjörður, Akureyri, Eyjafjarðarsýsla og Svafbarðs-

strandarhreppur og Grýtubakkahreppur í Suður-Þingeyjarsýslu.
8. Þingeyjarþingsumdæmi: Suður-Þingeyjarsýsla austan Vaðlaheiðar, Húsavík og

Norður- Þingeyj arsýsla.
9. Austurlandsumdæmi: Múlasýslur, Seyðisfjörður, Neskaupstaður og Austur-

Skaftafellssýsla.
10. Rangárvallaumdæmi: Rangárvallasýsla og Vestur-Skaftafellssýsla.
11. Selfossumdæmi: Árnessýsla og Vestmannaeyjar.

Landbúnaðarráðherra ákveður, hvar héraðsdýralæknar skuli hafa búsetu.
Meðan ekki fást dýralæknar í hin lögákveðnu dýralæknisumdæmi samkvæmt

þessari grein, er héraðsdýralæknum skylt án sérstakra launa úr rikissjóði að gegna
dýralæknisstörfum í þessum umdæmum eftir ákvörðun ráðherra.

2. gr.
Síðasta málsgr. 2. gr. lagnna fellur niður.

3. gr.
Lög þessi öðlast þegar gildi.

Greinargerð.

Frumvarp þetta er flutt af því, að reynslan hefur sýnt, að dýralæknisumdæmin
i landinu eru of fá.

Með ári hverju hefur vaxið aðsókn til dýralækna. Ber margt til þessa: hætt
samgöngutækni, fjölgun síma, kynni af því, að dýralæknum tekst, ef til þeirra næst
i tíma, að ráða bót á mörgum dýrakvillum og slysaáföllum, sem skepnur verða
fyrir. Enn fremur kallar aukin kúarækt og mjólkurframleiðsla á meira dýralæknis-
eftirlit en áður þurfti.

í ljós hefur komið mjög greinilega, að það er ofverk einum lækni að þjóna
Akureyrarumdæmi. eins og það er nú. Þess vegna leggja flutningsmenn til, að því
verði skipt í tvö umdæmi: Eyjafjarðarumdæmi og Þingeyjarþingsumdæmi.

Einnig liggur ljóst fyrir, að ekki er lengur skynsamlegt að ætla einum lækni
að gegna Varmahlíðarumdæmi, og þar af leiðandi er lagt til, að því verði einnig
skipt í tvennt: Húnaþingsumdæmi og Skagafjarðarumdæmi.

Niðurfelling síðustu málsgr. 2. gr. dýralæknalaganna er sjálfsögð, at því að fyrir-
mæli málsgreinarinnar um, að yfirdýralæknir landsins skuli gegna dýralæknisstörf-
um í Gullbringu- og Kjósarsýsluumdæmi, eru úr sögunni, þar sem sérstakur dýra-
læknir hefur verið skipaður fyrir umdæmið.

Hörgull hefur verið á dýralæknum hérlendis, en nú eru 8 íslendingar við .nám
í þeirri grein, og má því vænta, að fljótlega fáist dýralæknar í öll umdæmin, sem
verða 11, ef frumvarp þetta verður að lögum.

Frumvarpið er flutt í samræmi við óskir stjórnar Dýralæknafélags Íslands og
yfirdýralæknis.


